
 

 

 

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ  

ᓴᖅᑭᑎᑕᐅᑲᐅᑎᒋᔭᕆᐊᓕᒃ 

ᓴᓇᙳᐊᖅᑎᓂᑦ ᑲᑎᒪᑦᑎᓂᖅ − ᓄᓇᕗᒻᒥᑦ ᓴᓇᙳᐊᖅᑏᑦ 

ᖃᓄᐃᓕᖓᓂᔅᓴᖓᓐᓂᒃ ᓯᕗᓂᔅᓴᓕᐅᕐᓂᖅ 
 

ᐃᖃᓗᐃᑦ, ᓄᓇᕗᑦ (ᐊᑦᑑᐱᕆ 19, 2016) − ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᕝᕕᖓᓐᓂᒃ ᑲᑎᒪᑎᑦᑎᔪᒻᒪᑕ ᐊᑦᑑᐱᕆ 17-19, 2016ᖑᑎᓪᓗᒍ, ᑖᓐᓇ ᐋᖅᑭᔅᓱᐃᒍᑕᐅᓗᓂ 

ᐊᑐᖅᑕᐅᓂᐊᖅᑐᖅ ᓴᓇᙳᐊᖅᑏᑦ ᓯᕗᓂᔅᓴᖏᓐᓂᑦ ᑕᒪᐃᓐᓂ ᑲᑐᔾᔨᖃᑎᒌᓂᑦ ᐊᔾᔨᒌᙱᑦᑐᓂᑦ 

ᓄᓇᕗᒻᒦᑦᑐᓂᑦ.  

 

ᑲᑎᒪᓂᖅ ᐱᕕᖃᖅᑎᑦᑎᓯᒪᔪᖅ ᓇᒻᒥᖃᑕᐅᔪᓂᓕᒫᓂᑦ ᐊᐅᓚᑦᑎᔨᐅᖃᑕᐅᔪᓕᒫᓂᑦ 

ᐅᖃᕈᓐᓇᕐᕕᖃᖅᑎᑦᑎᓪᓗᓂ ᐃᓱᒪᒋᔭᖏᓐᓂᒃ, ᐱᓕᕆᖃᑎᒌᒍᓐᓇᕐᓗᑎᑦ ᐊᒻᒪ ᑐᑭᓯᔾᔪᑎᖃᑦᑕᐅᑎᓪᓗᑎᑦ. 

ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᑐᑦ ᓴᓇᙳᐊᕐᓂᐅᑉ ᒥᔅᓵᓄᑦ ᓄᓇᕗᒻᒥᑦ, ᐱᖁᓯᑐᖃᖅᑎᒍᑦ 

ᓴᓇᙳᐊᖅᑐᓕᕆᓂᖅ ᖃᓄᐃᓕᖓᓕᕐᒪᖔᖅ, ᑮᓇᐅᔭᖃᖅᑎᑕᐅᓃᑦ ᓴᓇᙳᐊᓂᕐᒧᑦ ᑐᕌᖓᔪᓂᑦ, ᐃᓄᐃᑦ 

ᓴᓇᙳᐊᒐᖏᓐᓂᑦ ᑲᒪᒋᔭᐅᓂᖏᑦ, ᐃᔾᔪᐊᖅᑕᐅᒋᐊᖃᙱᓐᓃᑦ, ᓇᒻᒥᖁᑎᖃᕐᓂᖅ ᐊᒻᒪ ᐱᖁᓯᑐᖃᖅ 

ᐊᑐᓂᕐᓗᑦᑕᐅᓪᓗᓂ ᓂᐅᕐᕈᑕᐅᖃᑦᑕᕐᓂᖓ, ᓂᐅᕐᕈᑎᔅᓴᖃᕕᔅᓴᓯᐅᕐᓂᖅ ᐊᒻᒪ ᓯᐊᒻᒪᑦᑎᕆᓂᖅ, ᓄᑖᓂᑦ 

ᐱᓇᓱᐊᕐᓂᖅ, ᐅᑭᐅᖅᑕᖅᑐᕐᒥᐅᑎᒍᑦ ᐃᓱᒪᒋᔭᐅᔪᑦ.   

 

"ᓴᓇᙳᐊᖅᑐᓕᕆᓂᕐᒧᑦ ᑲᑎᒪᓂᖅ ᑲᑎᑦᑎᒍᓐᓇᓚᐅᖅᑐᖅ ᓴᓇᙳᐊᖅᑎᒻᒪᕆᓐᓂᖅ ᖃᓄᑐᐃᓐᓇᖅ 

ᐃᓱᒪᖅᓴᖅᓯᐅᓯᒪᔪᓐᓇᖅᑐᓂᑦ ᐊᑕᐅᑦᑎᒦᒍᓐᓇᖅᑎᑕᐅᓪᓗᑎᑦ ᐅᖃᐅᓯᖃᕈᓐᓇᖁᓪᓗᒋᑦ 

ᖃᓄᐃᓕᖓᖁᔭᐅᒻᒪᖔᖅ ᐸᕐᓇᐅᑎᒋᔭᕗᑦ ᓴᓇᙳᐊᖅᑐᓕᕆᓂᕐᒧᑦ" ᐅᖃᖅᑐᖅ ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐱᓕᕆᕝᕕᐊᓐᓂ ᒫᓂᑲ ᐃᐅᓪ−ᑲᓇᔪᖅ. ᑖᓐᓇ 

ᓄᑖᖑᒐᔭᖅᑐᖅ ᐸᕐᓇᐅᑎ ᐃᓚᓕᐅᔾᔨᓯᒪᓂᐊᖅᑐᖅ ᓴᓇᙳᐊᑐᓕᕆᓂᕐᒥᑦ ᐱᓇᓱᐊᖅᑏᑦ 

ᐃᑲᔪᓯᐊᖅᑎᐊᕈᓐᓇᖁᓪᓗᒋᑦ ᐱᖁᓯᑐᖃᕐᒥᑎᒍᑦ ᐊᒻᒪ ᓴᓇᒍᓐᓇᕐᓂᕐᒥᒍᑦ ᐱᓕᕆᐊᖃᖅᑎᓪᓗᒋᑦ" 

 

ᓇᒻᒥᓂᖃᖃᑕᐅᔪᑦ ᐃᓚᐅᓚᐅᖅᑐᑦ ᓴᓇᙳᐊᖅᑏᑦ ᐊᔾᔨᒌᙱᑦᑐᓂᑦ ᐱᓇᓱᐊᒐᓖᑦ ᓄᓇᕗᓕᒫᒥᑦ ᐱᓯᒪᔪᓂᑦ, 

ᓴᓇᙳᐊᖅᑐᓕᓂᕐᒧᑦ ᑲᑐᔾᔨᖃᑎᒌᑦ, ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐱᓯᒪᔪᑦ ᒪᑯᐊ ᑲᓇᑕᒥ ᑲᑎᒪᔩᑦ ᓴᓇᙳᐊᖅᑐᓕᕆᓂᕐᒧᑦ ᐊᒻᒪᓗ ᑲᓇᑕᒥᑦ ᐃᑦᑕᕐᓂᓴᓕᕆᔨᒃᑯᑦ 

ᐱᓕᕆᕝᕕᖓᓐᓂᒃ. ᐅᖃᕆᐊᖅᑐᓯᒪᔪᖃᓚᐅᖅᑐᖅ ᔫᑳᓐ ᒐᕙᒪᒃᑯᖏᓐᓂᑦ, ᓄᓇᑦᓯᐊᕐᒥᐅᑦ ᒐᕙᒪᒃᑯᖏᓐᓂᑦ, 

ᓄᓇᕕᒻᒥᑦ ᐊᒻᒪ ᓄᓇᑦᓯᐊᕗᒻᒥᑦ ᑖᒃᑯᐊ ᐅᖃᐅᓯᔅᓴᖏᓐᓂᑦ ᐅᖃᕈᓐᓇᖅᑎᑕᐅᓚᕐᒥᔪᑦ.  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2016-NR12 

ᕿᒥᕐᕈᔭᐅᓂᖃᖅᑎᓪᓗᒍ ᓴᓇᐅᒐᐃᑦ, ᐸᕐᓇᐅᑎ ᐱᕈᖅᐸᓪᓕᐊᓂᕐᒧᑦ ᓄᓇᕗᒻᒥᑦ ᓴᓇᙳᐊᖅᑐᓕᕆᓂᕐᒥᑦ 

ᓴᖅᑭᑦᑐᖃᓚᐅᖅᑐᖅ ᐊᑐᓕᖁᔭᐅᔪᓂᑦ ᐱᓕᕆᕝᕕᒃ ᓄᑖᒥᑦ ᐱᒋᐊᖅᑎᑦᑎᖁᔭᐅᓪᓗᓂ ᐸᕐᓇᐅᑎᒥᑦ 

ᓴᓇᙳᐊᑐᓕᕆᓂᖅ ᐃᓚᓕᐅᑎᔭᐅᓯᒪᑦᑎᐊᖁᓪᓗᒍ ᑐᓴᒐᓴᓕᕆᔾᔪᑎᓕᒫᖅᑎᒍᑦ. ᓴᓇᐅᒐᐃᑦ 

ᓯᕗᒧᐊᒍᑎᒋᔭᐅᓯᒪᔪᖅᐱᓕᕆᐊᕆᔭᐅᑎᓪᓗᒍ ᐸᕐᓇᐅᑕᐅᓯᒪᔪᑦ ᑲᔪᓯᖁᓪᓗᒋᑦ ᓴᓇᙳᐊᖅᑐᓕᕆᓂᕐᒧᑦ 

ᑕᐃᒪᙵᓂ 2007 ᐊᕐᕌᒍᖓᓐᓂᒃ. ᐅᖃᐅᔾᔨᒋᐊᕈᑕᐅᓯᒪᔪᑦ ᐊᒻᒪ ᐊᑐᓕᖁᔭᐅᓯᒪᔪᑦ ᐊᑐᕐᓗᒋᑦ 

ᓴᓇᙳᐊᖅᑐᓕᕆᓂᕐᒧᑦ ᑲᑎᒪᓂᐅᓚᐅᖅᑐᒥᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓ 

ᐊᑐᐃᓐᓇᕈᖅᐸᓪᓕᐊᓂᐊᖅᑐᑦ ᓄᑖᒥᑦ ᐸᕐᓇᐅᑎᒥᑦ ᓴᖅᑭᑦᑎᔪᒪᓪᓗᑎᑦ ᓴᓇᙳᐊᑏᑦ 

ᑭᒡᒐᖅᑐᖅᑕᐅᔪᐃᓐᓇᖁᓪᓗᒋᑦ ᓄᓇᕗᒻᒥᑦ. 

 

### 

 

ᑐᓴᒐᒃᓴᓄᑦ ᖃᐅᔨᒋᐊᕐᕕᒃᓴᖅ:  

ᒫᑎᐅ ᐃᓚᓴᕕᑦᔅ 

ᑐᓴᒐᒃᓴᓕᕆᓂᕐᒧᑦ ᐊᐅᓚᑦᑎᔨ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

867-975-7818 

millaszewicz@gov.nu.ca 


